
	1. Ներկայացված նախագծի 5-րդ հոդվածով (ներկայիս 6-րդ հոդված) նոր խմբագրությամբ շարադրվող 24-րդ հոդվածի 1-ին մասով  նախատեսվում է, որ «Հայաստանի Հանրապետության 18 տարին լրացած յուրաքանչյուր քաղաքացի իրավունք ունի փոխել քաղաքացիությունը` դուրս գալ Հայաստանի Հանրապետության քաղաքացիությունից և ձեռք բերել այլ պետության քաղաքացիություն կամ դուրս գալ Հայաստանի Հանրապետության քաղաքացիությունից, եթե ունի այլ պետության քաղաքացիություն»: Այսինքն, Հայաստանի Հանրապետության քաղաքացիությունից դուրս գալը ՀՀ քաղաքացիությունը փոխելու եղանակ է, իսկ քաղաքացիությունը փոխելու իրավունքը վերապահվում է 18 տարին լրացած քաղաքացուն:

Մինչդեռ, նույն հոդվածի 2-րդ մասով սահմանվում են քաղաքացիությունից դուրս գալու մասին քաղաքացու դիմումը մերժելու հիմքերը, որոնցից, թերևս, հարկ է առանձնացնել հետևյալ ենթակետը. «...քաղաքացին ունի «Պաշտպանության մասին» և «Զինվորական ծառայության և զինծառայողի կարգավիճակի մասին» օրենքներով նախատեսված պարտավորություններ՝ մասնավորապես տվյալ տարվա ընթացքում լրանում է արական սեռի քաղաքացու 16 տարին և վերջինս պետք է կատարի զինվորական հաշվառման կանգնելու իր պարտականությունը...»:

Վկայակոչված դրույթների համադրման արդյունքում ներքին հակասություն է առաջանում, մասնավորապես, հաշվի առնելով այն հանգամանքը, որ 16 տարին լրացած քաղաքացին, ըստ վերը հիշատակված օրինադրույթի, չի կարող ունենալ քաղաքացիությունը փոխելու իրավունք: Ուստի այդ կատեգորիայի անձանց մերժման մասով հիմք նախատեսելու անհրաժեշտություն չի էլ կարող առաջանալ:
	Ընդունվել է։
Նախագծի 5-րդ հոդվածով (ներկայիս 6-րդ հոդված)  նոր խմբագրությամբ շարադրվող 24-րդ հոդվածի 1-ին մասից հանվել են «18 տարին լրացած» բառերը։


	2. Նախագծի 5-րդ հոդվածով (ներկայիս 6-րդ հոդված) նոր խմբագրությամբ շարադրվող 24-րդ հոդվածի 2-րդ մասի 4-րդ ենթակետով  նախատեսվում է, որ «Հայաստանի Հանրապետության քաղաքացիությունից դուրս գալու մասին քաղաքացու դիմումը մերժվում է, եթե նա ունի պետության հանդեպ չկատարված հարկային կամ հանրային իրավական այլ  պարտավորություններ»: Միաժամանակ, նույն հոդվածի 3-րդ մասով նախատեսվում է, որ «Սույն հոդվածի 2-րդ մասի 2-րդ, 4-րդ և 5-րդ կետերով նախատեսված՝ դիմումը մերժելու հիմքերի բացակայության վերաբերյալ տեղեկությունները ներկայացնում է քաղաքացիությունը դադարեցնելու համար դիմող անձը։ Նշված տեղեկությունների վերաբերյալ տեղեկանքները տրվում են դիմող անձին Հայաստանի Հանրապետության պաշտպանության նախարարության, Դատական դեպարտամենտի, Պետական եկամուտների կոմիտեի և Հարկադիր կատարումն ապահովող ծառայության կողմից՝ Հայաստանի Հանրապետության կառավարության որոշմամբ սահմանված կարգով»:

Վկայակոչված դրույթների կապակցությամբ հարկ է նշել, որ, վարչական օրենսդրությամբ կիրառվում է հանրային իրավական դրամական պահանջներ ձևակերպումը՝ հետևաբար անհասկանալի է, թե հանրային իրավական ի՞նչ այլ պարտավորությունների մասին է խոսքը, որոնց վերաբերյալ տեղեկանք պետք է տրամադրեն վերը թվարկված մարմինները:
	Ընդունվել է
Նախագծի 5-րդ հոդվածով (ներկայիս 6-րդ հոդված) նոր խմբագրությամբ շարադրվող 24-րդ հոդվածի 2-րդ մասի 4-րդ ենթակետում «այլ» բառը փոխարինվել է «դրամական» բառով 

	3. Բացի վերոնշյալ առարկայական դիտարկումներից, հարկ ենք համարում անդրադառնալ առավել կարևոր և հիմնարար խնդրի: 

Անհասկանալի է, թե ինչ տրամաբանությամբ քաղաքացիություն ստանալու մերժման հիմքերը չեն նախատեսվել արդեն իսկ քաղաքացիություն ստացած անձի քաղաքացիության դադարեցման մերժման հիմքերի շարքում: 
Միաժամանակ, ծանրակշիռ հիմնավորման կարիք ունի այն հարցը, թե ինչու՞ է քաղաքացիություն ստանալու դիմումի մերժումը սահմանափակվում միայն այն հանգամանքներով, որ տվյալ անձն իր գործունեությամբ վնասում է պետական և հասարակական անվտանգությանը, հասարակական կարգին, հանրության առողջությանը և բարքերին, այլոց իրավունքներին և ազատություններին, պատվին և բարի համբավին՝ բացառելով վերջինիս կողմից նման գործունեություն իրականացնելու հիմնավոր կասկածի առկայության դեպքում ևս քաղաքացիություն ստանալու դիմումի մերժման հնարավորությունը:

Հատկապես խնդիրն ակնհայտորեն առավել կարևորվում է ներկայիս անվտանգային մարտահրավերների համապատկերում:
	Ընդունվել է
Նախագծի 3-րդ հոդվածի 2-րդ մասով օրենքի 13-րդ հոդվածի 7-րդ մասում «վնասում է» բառերից հետո լրացվել են «կամ առկա է հիմնավոր կասկած, որ կարող է վնասել» բառերը։




ՀՀ ոստիկանություն
